
Xulosalar.  Tana temperaturasi va uning doimiyligini saqlash  organizmning muhim fiziologik 
koʻrsatkichlaridan biri hisoblanadi. Biroq, tana harorati organizmning yashash muhitiga, ozuqa 
ratsioniga muvofiq oʻzgarish rejimiga ega va absolyut hisoblanmaydi.  Shuning uchun, quyonlar tana 
haroratiga ham turli tashqi omillar iqlim, yashash sharoiti, ozuqa muhiti va patologik holatlar jiddiy 
taʼsir qiladi. Bular orasida probiotiklar quyonlarning tana haroratini meʼyorlashtirish xususiyatiga ega 
ozuqa manbalaridir.  

Biz olib borgan tadqiqotlarda ham turli yoshdagi quyonlar (ona quyonlar, 30 kunlik, 60 kunlik 
va 90 kunlik quyon bolalari)  “ProBioKorm” probiotigi  organizmi  samarali taʼsir qildi va ularning 
tana haroratini moʻtadillashtirishga yordam berdi. Ushbu probiotik taʼsirida  ona va quyon bollarining 
tana haroratini 0,1 оС dan 0,5 оС gacha pasayganligini koʻrishimiz mumkin. Bu koʻrsatkichlar 
“ProBioKorm” ozuqa qoʻshimchasi organizmdagi metabolik jarayonlarni ijobiy boshqarish 
xususiyatiga ega ekanligini bildiradi. 

SOYANING AYRIM FIZIOLOGIK  KOʻRSATKICHLARIGA SHOʻRLANISH 
DARAJALARI TAʼSIRI 

N.K.Hamroqulova, tayanch doktorant, Buxoro davlat universiteti, Buxoro  
U.T.Norboyeva, prof., Buxoro davlat universiteti, Buxoro 

 
Annotatsiya. Maqolada soya navlarining har xil darajadagi tuproq shoʻrlanishi sharoitlarida 

ayrim fiziologik koʻrsatkichlarni oʻrganish asosida olingan maʼlumotlar keltirilgan. Har xil 
shoʻrlanish darajalari sharoitida oʻrganilgan  fiziologik koʻrsatkichlar qiymatining navlar kesimida 
har xil darajada oʻzgarishi ularning shoʻrga chidamlilik va moslashish hamda nav xossalariga 
bogʻliqligi dala tajribalari sharoitida aniqlangan. 

Kalit soʻzlar:  soya navlari, tuproqning shoʻrlanish darajalari, fotosintez, nafas olish, 
xlorofillar,  chidamlilik, moslashish. 

Аннотaция. В статье представлены данные, полученные на основе изучения некоторых 
физиологических показателей сортов сои в условиях различного уровня засоления почвы. В 
полевых опытах установлены изменения величины изучаемых физиологических показателей 
при разном уровне засоления в срезе сортов разного уровня и их зависимость от 
солеустойчивости, адаптационных и сортовых свойств. 

Ключевые слова: сорта сои, засоление почвы, фотосинтез, дыхание, хлорофиллы, 
устойчивость, адаптация. 

Abstract. The article presents data obtained from studying some physiological indices of 
soybean varieties under conditions of different levels of soil salinity. In field experiments, changes in 
the values of the studied physiological indices were established at different levels of salinity in the 
cross-section of varieties of different levels and their dependence on salt tolerance, adaptive and 
varietal properties. 

Key words: soybean varieties, soil salinity, photosynthesis, respiration, chlorophylls, 
resistance, adaptation. 

 
Kirish. Abiotik stressorlar qishloq xoʻjaligi uchun salbiy taʼsir qiluvchi toʻsiq boʻlib, butun 

dunyo boʻylab oʻsimliklarning oʻsishi va mahsuldorligini keskin pasaytiradi. Kelajakda qishloq 
xoʻjaligida ekinlar hosildorligining kamayishi global isish, ifloslanishning koʻpayishi va unumdor 
yerlarning kamayishi bilan kuchayadi [1].  

Shoʻrlanish butun dunyoda ekinlar hosildorligiga taʼsir qiluvchi asosiy abiotik omillardir. 
Dunyo miqyosida haroratning oshishi sababli dunyoning koʻplab mintaqalarida tez-tez, uzoqroq va 
kuchli qurgʻoqchiliklar, sugʻoriladigan yerlarda shoʻrlanishning koʻpayishi bilan bogʻliq. Oziq-ovqat 
mahsulotlarining uchdan bir qismini ishlab chiqaradigan dunyodagi sugʻoriladigan yerlarning 
taxminan 20% tuproqning ikkilamchi shoʻrlanishiga uchragan. Bundan tashqari, tuz stressi ion 
stressini va Na+ toksikligini  ham keltirib chiqaradi [2]. 

Shoʻrlanish qishloq xoʻjaligi mahsulotlarini ishlab chiqarish uchun global muammo 
hisoblanadi. Tuzli stress ostida oʻsimliklarda Na+ sezgirligi va transportini tushunish tuzga bardoshli 
ekin turlarini koʻpaytirish uchun foydali boʻladi. Birinchi navbatda, tuz stressini sezuvchi tarkibiy 
qismlarni saqlovchi toʻqima sifatida tuzning stress sensori vakillari va ildiz meristemasi zonasi taklif 
etiladi. Keyin oʻsimliklarning umumiy tuzga chidamliligida Na+ ni chiqarib tashlash va vakuolyar 
Na+ sekvestratsiyasining ahamiyati taʼkidlangan. Va nihoyat, oʻsimlik tuzining stressga chidamliligi, 
jumladan sitozoldagi Na+ konsentratsiyasi va ozuqa moddasi sifatida Na+ ning roli kabi baʼzi bir 
masalalar muhokama qilingan [3].  

 Odamlarning oziq-ovqatga boʻlgan talabini 2050 yilga qadar qondirish uchun global qishloq 
xoʻjaligi ishlab chiqarishi 2005-2007 yillar darajasidan 60 foizga koʻpaytirilishi kerak. Ushbu 
shoshilinch ehtiyoj qishloq xoʻjaligi ishlab chiqarishini yaxshilash uchun katta saʼy-harakatlarni talab 
qiladi. Ushbu muammoni hal qilishning mumkin boʻlgan usullaridan biri — shoʻrga chidamli 
ekinlarni koʻpaytirish. Oʻsimliklarning tuzga chidamliligi asosidagi mexanizmlarni tushunish bunday 
ekinlarni koʻpaytirish va kelajakda oziq-ovqat tanqisligini yumshatish uchun foydali boʻladi [4].  

Turli xil ekologik stressorlar orasida tuproq shoʻrlanishi oʻsimliklar fiziologiyasi va 
mahsuldorligiga keskin taʼsir koʻrsatishi tufayli tuproq shoʻrlanishi butun dunyoda juda muhim 
muammoga aylandi.Tuproqning shoʻrlanishi taxminan 45 million gektar sugʻoriladigan yerlarni 
qamrab oladigan oʻsimlik yetishtirish uchun asosiy ekologik toʻsiq boʻlib, global iqlim oʻzgarishi va 
koʻplab sugʻorish usullari natijasida koʻpayishi kutilmoqda. Tuzli stressning ekinlar hosildorligiga 
zararli taʼsiri, asosan, ekinlarning oʻsish surʼatlari sekinlashgani, toʻplanish pasayganligi va bir necha 
oylar davomida reproduktiv rivojlanish buzilganligi bilan ifodalanadi [5].  

Bu shoʻrlangan tuproqlarda soyani jadal yetishtirish uchun tuzga chidamli navlarning 
muhimligini koʻrsatadi. 

Tadqiqot obyekti va uslublari. Izlanishlar obyekti sifatida soyaning Nafis, Oyjamol, 
Vestochka, Sloviya va Viktoriya navlaridan foydalanildi.Tajribalar shoʻrlanmagan,  oʻrtacha va  
oʻrtacha-kuchli shoʻrlangan tuproqlar sharoitida amalga oshirildi. Soya ekish usullari va meʼyorlari 
tajriba sxemasi boʻyicha boshqa agrotexnik tadbirlar mintaqada qabul qilingan yetishtirish 
texnologiyasi asosida oʻtkazildi.  

Tadqiqot natijalari va uning muhokamasi. Navlar kesimida tahlil qilinganda minimal 
oʻrtacha koʻrsatkich xorijiy nav Viktoriyada, maksimal koʻrsatkich esa mahalliy Oyjamol navida 
aniqlandi. Bunda Viktoriya navida shoʻrlanmagan tuproq sharoitida gʻunchalash fazasida  hoʻl 
ogʻirlikka nisbatan 2,12 mg/g, gullash fazasida hoʻl ogʻirlikka nisbatan 2,04 mg/g ni tashkil etgan 
boʻlsa, dukkaklash fazasida esa hoʻl ogʻirlikka nisbatan 2,07 mg/g ni tashkil etdi. Ushbu koʻrsatkich 
boʻyicha oʻrtacha shoʻrlangan tuproq sharoitda esa oʻrtacha 11 yarim foizga past boʻlib, gʻunchalash 

fazasida hoʻl ogʻirlikka nisbatan 1,88 mg/g, gullash fazasida hoʻl ogʻirlikka nisbatan 2,04 mg/g qayd 
etilgan boʻlsa, dukkaklash fazasida esa hoʻl ogʻirlikka nisbatan 1,86 mg/g ni tashkil etgan. Oʻrtacha 
kuchli tuproq sharoitida esa shoʻrlanmagan tuproq sharoitiga nisbatan 25 foizga past boʻlib, 
gʻunchalash fazasida  hoʻl ogʻirlikka nisbatan 1,53 mg/g, gullash fazasida hoʻl ogʻirlikka nisbatan 
1,70 mg/g ni tashkil etgan boʻlsa, dukkaklash fazasida esa hoʻl ogʻirlikka nisbatan 1,58 mg/g ni tashkil 
etdi. Rivojlanish fazalari boʻyicha taxlil qilinganda esa gʻunchalash fazasidan Gullash fazasiga qarab 
oshib borib, dukkaklash fazasida esa biroz pasayish kuzatildi. Bunda oʻrtacha koʻrsatkich 
gʻunchalash fazasida 1,84 mg/g, gullashda 1,99 mg/g, dukkaklash fazasida esa 1,83 mg/g ni tashkil 
etdi. 

Oyjamol navida esa ushbu xususiyat boʻyicha maksimal koʻrsatkich qayt etillib, shoʻrlanmagan 
tuproq sharoitida gʻunchalash fazasida  hoʻl ogʻirlikka nisbatan 2,99 mg/g, gullash fazasida hoʻl 
ogʻirlikka nisbatan 3,65 mg/g ni tashkil etgan boʻlsa, dukkaklash fazasida esa hoʻl ogʻirlikka nisbatan 
3,36 mg/g ni tashkil etdi. Ushbu koʻrsatkich boʻyicha oʻrtacha shoʻrlangan tuproq sharoitda esa 
oʻrtacha 21 yarim foizga past boʻlib, gʻunchalash fazasida hoʻl ogʻirlikka nisbatan 2,45 mg/g, gullash 
fazasida hoʻl ogʻirlikka nisbatan 2,98 mg/g qayd etilgan boʻlsa, dukkaklash fazasida esa hoʻl 
ogʻirlikka nisbatan 2,53 mg/g ni tashkil etgan. Oʻrtacha kuchli tuproq sharoitida esa shoʻrlanmagan 
tuproq sharoitiga nisbatan 37 foizga past boʻlib, gʻunchalash fazasida  hoʻl ogʻirlikka nisbatan 1,91 
mg/g, gullash fazasida hoʻl ogʻirlikka nisbatan 2,44 mg/g ni tashkil etgan boʻlsa, dukkaklash fazasida 
esa hoʻl ogʻirlikka nisbatan 2,03 mg/g ni tashkil etdi. Rivojlanish fazalari boʻyicha tahlil qilinganda 
esa oʻrtacha koʻrsatkich gʻunchalash fazasida 2,45 mg/g, gullashda 3,02 mg/g, dukkaklash fazasida 
esa 2,64 mg/g ni tashkil etdi. 

Qolgan navlar oraliq oʻrinni egallab, Oyjamol naviga nisbatan Nafis navi 13% past koʻrsatkich 
qayt etib, oʻrtacha koʻrsatkich shoʻrlanmagan tuproq sharoitida 2,77 mg/g, oʻrtacha shoʻrlangan 
tuproq sharoitida 2,51 mg/g, oʻrtacha-kuchli shoʻrlangan tuproq sharoitida esa ushbu koʻrsatkich 1,78 
mg/g ni tashkil etgan boʻlsa, Sloviya navi esa Oyjamol naviga nisbatan 7,5% past koʻrsatkich qayt 
etib, oʻrtacha koʻrsatkich shoʻrlanmagan tuproq sharoitida 3,12 mg/g, oʻrtacha shoʻrlangan tuproq 
sharoitida 2,43 mg/g , oʻrtacha-kuchli  tuproq sharoitida esa ushbu koʻrsatkich 2,05 mg/g soat ni 
tashkil etdi. Vestochka navida esa ushbu koʻrsatkich Oyjamol naviga nisbatan 18% ga past boʻlib, 
bunda oʻrtacha koʻrsatkich shoʻrlanmagan tuproq sharoitida 2,44mg/g, oʻrtacha shoʻrlangan tuproq 
sharoitida 2,20 mg/g, oʻrtacha-kuchli  tuproq sharoitida esa ushbu koʻrsatkich 2,01 mg/g soat ni 
tashkil etdi.  

Fotosintez jarayoni oʻsimlik organizmidagi asosiy fiziologik jarayonlardan biri boʻlib, uning 
dinamik holati ichki va tashqi omillarning uzviy taʼsiri bilan belgilanadi. Muhit sharoitlarining har 
qanday oʻzgarishi avvalambor, fotosintez jarayonlarining jadalligi va yoʻnalishiga taʼsir qiladi. 
Jumladan, tuproqning turlicha shoʻrlanish sharoitlarida turli soya navlari barglarida fotosintez 
jarayonlarining asosiy koʻrsatkichi boʻlgan – fotosintez jadalligiga salbiy taʼsiri aniqlandi. 

Tadqiqotlar davomida tajriba ekinlari namunalarida ushbu koʻrsatkichning oʻrtacha 
qiymatining oʻzgarish diapazoni 1,03 dan 0,14 mg/m2soat gacha qayd etildi. 

Oʻrganilgan soya navlarining barglaridagi fotosintez jadalligi shoʻrlanish darajasi turlicha 
boʻlgan tuproqlarda, rivojlanish davomida uch marta, yaʼni gʻunchalash, gullash va dukkaklash 
fazalarida aniqlandi. Vegetatsiya tajribalariga koʻra, barcha soya navlarida barg fotosintezining 
jadalligi gullash davrida eng yuqori qiymatga yetib, undan soʻng sezilarli pasayish kuzatildi. Gullash 
fazasida tajriba navlarida bu koʻrsatkichning qiymati gʻunchalash fazalariga nisbatan oʻrtacha 2,2 
barobarga, dukkaklash fazasidan yesa 1,03 barobarga  yuqori boʻlganligi kuzatildi. 

Turlicha shoʻrlanish sharoitlarida (shoʻrlanmagan, oʻrtacha va oʻrtacha — kuchli) atrof-muhit 
parametrlariga bogʻliqligini oʻrganishda quyidagilar aniqlandi: Olingan natijalarga koʻra, maksimal 
koʻrsatkich shoʻrlanishning turli darajalarida Oyjamol navida aniqlangan boʻlib bunda shoʻrlanmagan 
tuproq sharoitidagi mavsum davomida oʻrtacha koʻrsatkich 0,83 g/m2soat, tuproqning oʻrtacha 
shoʻrlangan sharoitida 0,69 g/m2soat ekanligi qayd etildi, oʻrtacha — kuchli shoʻrlangan sharoitda 
esa bu koʻrsatkich 0,52 g/m2soat ni tashkil etadi. Ushbu koʻrsatkichni mavsum davomida tahlil 
qilganimizda esa shoʻrlanmagan tuproq sharoitida rivojlanishning gʻunchalash fazasida 0,53%, 
gullash fazasida 1,03 g/m2soat, dukkaklash fazasida 0,9 g/m2soat ekanligi qayd etilgan boʻlsa, 

tuproqning oʻrtacha shoʻrlangan sharoitida mos ravishda 0,48 g/m2soat, 0,81 g/m2soat, 0,8 
g/m2soatni, oʻrtacha — kuchli shoʻrlangan sharoitda esa 0,39 g/m2soat, 0,6 g/m2soat, 0,58 g/m2soat 
ni tashkil etdi.   

Minimal koʻrsatkich esa shoʻrlanishning turli darajalarida Viktoriya navida aniqlangan boʻlib 
bunda shoʻrlanmagan tuproq sharoitidagi mavsum davomida oʻrtacha koʻrsatkich 0,53 g/m2soat, 
tuproqning oʻrtacha shoʻrlangan sharoitida 0,39 g/m2soat ekanligi qayd etildi, oʻrtacha — kuchli 
shoʻrlangan sharoitda esa bu koʻrsatkich 0,28 g/m2soat ni tashkil etadi. Ushbu koʻrsatkichni mavsum 
davomida tahlil qilganimizda esa shoʻrlanmagan tuproq sharoitida rivojlanishning gʻunchalash 
fazasida 0,3%, gullash fazasida 0,66 g/m2soat, dukkaklash fazasida 0,63 g/m2soat ekanligi qayd 
etilgan boʻlsa, tuproqning oʻrtacha shoʻrlangan sharoitida mos ravishda 0,22 g/m2soat, 0,5 g/m2soat, 
0,47 g/m2soat ni, oʻrtacha — kuchli shoʻrlangan sharoitda esa 0,14 g/m2soat, 0,38 g/m2soat, 0,34 
g/m2soatni tashkil etdi.  Qolgan barcha navlar oraliq oʻrinlarni egalladi.  

Oʻsimliklarning oʻsishi va rivojlanish davrida barglarning nafas olish faollik dinamikasi 
oʻzgaruvchan boʻldi. Oʻrganilgan navlarning rivojlanish fazalariga koʻra nafas olish jadalligi 
oʻzgaruvchan boʻlib, bunda barglarning maksimal nafas olish faolligi dukkaklash davrida qayd etildi. 
Oʻsish tugagandan soʻng, barglarning nafas olishi maksimal yarmiga teng miqdorda kamayadi. 
Tekshirishlar natijasiga koʻra, oʻsimliklarning hayoti davomida nafas olish jadalligi tashqi omillar, 
jumladan tuproqning shoʻrlanish darajasi taʼsirida oʻzgarishi aniqlandi. Bunda tuproqda tuz miqdori 
oshgan sayin nafas olish jadalligi xam shunga mos ravishda oshib bordi. 

Olib borilgan tadqiqotlardan aniqlanishicha, Nafis navida shoʻrlanmagan tuproq sharoitida 
rivojlanishning gʻunchalash fazasida 9,4 mgCO2/dm2∙soat, gullash fazasida 10,05 mgCO2/dm2∙soat, 
dukkaklash fazasida 12,2 mgCO2/dm2∙soat boʻlib, oʻrtacha 10,55 mgCO2/dm2∙soatni tashkil etdi. 
Oʻrtacha shoʻrlangan sharoitda esa gʻunchalash fazasida 9,9 mgCO2/dm2∙soat, gullash fazasida 11,3 
mgCO2/dm2∙soat, dukkaklash fazasida 13,0 mgCO2/dm2∙soat boʻlib, oʻrtacha 11,4 mgCO2/dm2∙soatni 
tashkil etdi. Tuproqning oʻrtacha — kuchli shoʻrlangan sharoitida esa gʻunchalash fazasida 10,6 
mgCO2/dm2∙soat, gullash fazasida 11,8 mgCO2/dm2∙soat, dukkaklash fazasida13,7 mgCO2/dm2∙soat 
boʻlib, oʻrtacha 12,03 mgCO2/dm2∙soatni tashkil etdi. 

Soyaning Oyjamol navida esa ushbu xususiyat boʻyicha minimal koʻrsatkich qayd etilib, bunda 
shoʻrlanmagan tuproq sharoitida rivojlanishning gʻunchalash fazasida 8,4 mgCO2/dm2∙soat, gullash 
fazasida 9,5 mgCO2/dm2∙soat, dukkaklash fazasida 10,4 mgCO2/dm2∙soat boʻlib, oʻrtacha 9,4 
mgCO2/dm2∙soat ni tashkil etdi. Oʻrtacha shoʻrlangan sharoitda esa gʻunchalash fazasida 8,8 
mgCO2/dm2∙soat, gullash fazasida 9,9 mgCO2/dm2∙soat, dukkaklash fazasida 11,0 mgCO2/dm2∙soat 
boʻlib, oʻrtacha 9,9 ni tashkil etdi. Tuproqning oʻrtacha — kuchli shoʻrlangan sharoitida esa 
gʻunchalash fazasida 9,4 mgCO2/dm2∙soat, gullash fazasida 10,5 mgCO2/dm2∙soat, dukkaklash 
fazasida 11,6 mgCO2/dm2∙soat boʻlib, oʻrtacha 10,5 mgCO2/dm2∙soatni tashkil etdi. 

Sloviya navida esa ushbu xususiyat boʻyicha Oyjamol naviga yaqin koʻrsatkich qayd etib, 
bunda shoʻrlanmagan tuproq sharoitida gʻunchalash fazasida 8,9 mgCO2/dm2∙soat, gullash fazasida 
9,8 mgCO2/dm2∙soat, dukkaklash fazasida 11,5 mgCO2/dm2∙soat boʻlib, oʻrtacha 10,1 
mgCO2/dm2∙soat ni tashkil etdi. Oʻrtacha shoʻrlangan sharoitda esa gʻunchalash fazasida 9,4 
mgCO2/dm2∙soat, gullash fazasida 10,3 mgCO2/dm2∙soat, dukkaklash fazasida 12,4 mgCO2/dm2∙soat 
boʻlib, oʻrtacha 10,7 ni tashkil etdi. Tuproqning oʻrtacha — kuchli shoʻrlangan sharoitida esa 
gʻunchalash fazasida 10,0 mgCO2/dm2∙soat, gullash fazasida 11,5 mgCO2/dm2∙soat, dukkaklash 
fazasida 13,2 mgCO2/dm2∙soat boʻlib, oʻrtacha 11,6 ni tashkil etdi. 

Vestochka navida esa ushbu xususiyat boʻyicha Nafis naviga yaqin koʻrsatkich qayd etib, bunda 
shoʻrlanmagan tuproq sharoitida rivojlanishning gʻunchalash fazasida 9,8 mgCO2/dm2∙soat, gullash 
fazasida 11,5 mgCO2/dm2∙soat, dukkaklash fazasida 13,2 mgCO2/dm2∙soat boʻlib, oʻrtacha 11,5 
mgCO2/dm2∙soat ni tashkil etdi. Oʻrtacha shoʻrlangan sharoitda esa gʻunchalash fazasida 10,4 
mgCO2/dm2∙soat, gullash fazasida 11,7 mgCO2/dm2∙soat, dukkaklash fazasida 14,3 mgCO2/dm2∙soat 
boʻlib, oʻrtacha 12,1 mgCO2/dm2∙soat ni tashkil etdi. Tuproqning oʻrtacha — kuchli shoʻrlangan 
sharoitida esa gʻunchalash fazasida 10,9 mgCO2/dm2∙soat, gullash fazasida 12,5 mgCO2/dm2∙soat, 
dukkaklash fazasida 15,1 mgCO2/dm2∙soat boʻlib, oʻrtacha 12,8 mgCO2/dm2∙soatni tashkil etdi. 

Viktoriya navida esa ushbu xususiyat boʻyicha maksimal koʻrsatkich qayd etib, bunda 
shoʻrlanmagan tuproq sharoitida rivojlanishning gʻunchalash fazasida 10,7 mgCO2/dm2∙soat, gullash 
fazasida 11,5 mgCO2/dm2∙soat, dukkaklash fazasida 15,2 mgCO2/dm2∙soat boʻlib, oʻrtacha 12,5 
mgCO2/dm2∙soat ni tashkil etdi. Oʻrtacha shoʻrlangan sharoitda esa gʻunchalash fazasida 11,5 
mgCO2/dm2∙soat, gullash fazasida 12,3 mgCO2/dm2∙soat, dukkaklash fazasida 16,4 mgCO2/dm2∙soat 
boʻlib, oʻrtacha 13,4 mgCO2/dm2∙soat ni tashkil etdi. Tuproqning oʻrtacha — kuchli shoʻrlangan 
sharoitida esa gʻunchalash fazasida 12,1 mgCO2/dm2∙soat, gullash fazasida 13,7 mgCO2/dm2∙soat, 
dukkaklash fazasida 17,8 mgCO2/dm2∙soat boʻlib, oʻrtacha 14,5 mgCO2/dm2∙soatni tashkil etdi. 

Xulosa. Olib borilgan izlanishlar natijalariga koʻra, soyaning Nafis, Oyjamol, Vestochka, 
Sloviya va Viktoriya navlarining shoʻrlanmagan,  oʻrtacha va oʻrtacha-kuchli shoʻrlangan tuproqlar 
sharoitida fiziologik koʻrsatkichlarning navlar kesimida farq qilishi aniqlandi. Shoʻrlanish 
darajasining oshishi bilan barcha navlarda fotosintez jadalligining kamayishi va ayni paytda nafas 
olish jadalligining kuchayishi  qayd etildi. 

Annotatsiya. Ushbu maqolada turli ekologik hududlarda urchitiluvchi qorakoʻl qoʻylari 

qonidagi eritrotsitlar, gemoglobin, gematokrit va glyukoza miqdori fasllar kesimida qiyosiy tahlillar 
asosida oʻrganilganligi toʻgʻrisida maʼlumotlar bayon qilingan. 

Kalit soʻzlar: metabolik, immun, fiziologik, morfologik, gematologik, eritrotsitlar, gemoglobin, 
gematokrit, glyukoza. 

Аннотация. В данной статье приведены данные о том, что содержание эритроцитов, 
гемоглобина, гематокрита и глюкозы в крови каракульских овец, разводимых в различных 
экологических зонах, изучалось на основе сравнительного анализа в разные периоды года. 

Ключевые слова: метаболические, иммунные, физиологические, морфологические, 
гематологические, эритроциты, гемоглобин, гематокрит, глюкоза. 

Abstract. This article provides data that the content of erythrocytes, hemoglobin, hematocrit 
and glucose in the blood of Karakul sheep bred in various ecological zones was studied on the basis 
of comparative analysis in different periods of the year. 

Key words: metabolic, immune, physiological, morphological, hematological, erythrocytes, 
hemoglobin, hematocrit, glucose. 

 
Kirish. Qishloq xoʻjalik hayvonlarining gematologik koʻrsatkichlarini tahlil qilish orqali 

ularning sogʻligi va organizmining fiziologik koʻrsatkichlaridagi muhim oʻzgarishlarni aniqlash 
imkonini beradi. Qorakoʻl qoʻylarining gematologik koʻrsatkichlari ularning fiziologik holatini ham 
aniq namoyon etadi. Qon hayvonlar rivojlanishining turli bosqichlarida ham asosiy rolni oʻynaydi, 
bu esa qoʻylar organizmidagi metabolitlar va boshqa komponentlarni aniqlash imkonini beradi. 


